
Kubanjwe uhambo I ‘Big Walk’ 
eCabazana ukubhiyozela inyan-

ga yamanina 

Ngomhla weshumi 
elinanye kwinyan-
ga yeThupha kulo 

nyaka umiyo, uceba wakwa 
ward 26 EmaXesibeni u 
Monwabisi Tuku uthe wak-
hokhela inkqubo yokubhi-
yozela inyanga yamanina 
EmaXesibeni. 
Olusuku luqale ngoham-
bo i'Big walk' egame-
ni lokuhlukunyezwa 
kwamanina nokunyhashwa 

kwamalungelo abo.  Ibe 
ngumgama ongu 5km 
ukuqalela kwi lali iPhu-
ka ukuyakutsho eCaba-
zana kwibala Izwelijikile. 
Phakathi kwabantu ebe-
bezimase lomsitho ibin-
gu sodolophu woMasipa-
la Umzimvubu uZukiswa 
Ndevu, isebe LeZemidlalo, 
eleZempilo kunye nese-
be LeZendlela. Ibiluvuyo 
nemincili kuluntu lwale 

wadi njengoko beluzinikele 
lubonakalisa ukuyithaka-
zelela lemini, kudlalwa 
imidlalo yasebaleni kunye 
neyeqonga efundisayo. 
Injongo yoluhambo kunye 
nalemidlalo kukuba umn-
tu afunde ukuyigqiba into 
athe wayiqala.
USodolophu ubhekise 
amazwi enkuthazo ku 
Ceba ngokwenza lenkqu-
bo esithi, “yanga kung-

abanjwa iinkqubo ezifana 
nale kuMzimvubu won-
ke. USodolophu uqhube 
wathi "nakubeni iyinyanga 
yamanina kodwa aban-
tu abangamadoda nabo 
mabangahlukunyezwa 
egameni lokokuba in-
yanga le iyeyamanina". 
Uqukumbele ngokukhu-
za umkhuba  wabantwa-
na abahlukumeza abazali 
ngokungalawuleki. Ukanti 

uCeba uMonwabisi Tuku 
uthe enye yeenjongo 
zolusuku kukukhuthaza 
abasetyhini kwezemidla-
lo, nokunqanda ukube-
kwa amabala koomama, 
abathanda ezemidlalo in-
gakumbi oomama base-
maphandleni.

Sivulwe ngokusesikweni isiko-
lo iNtsizwa esikwi dolophu yase-

Maxesibeni

Ngomhla wesibhozo 
kwinyanga yeThupha 
kulo nyaka umiyo, iS-

ebe Lezemisebenzi yolun-
tu neziseko ezingundoqo  
kwakunye nesebe Lezem-
fundo,  lithe labamba um-
sitho wokuvulwa ngokuse-
sikweni kwesikolo iNtsizwa 
Senior Secondary School 
kwaWard 08 Emaxesibeni.
Isebe Lezemisebenzi Yol-
untu Neziseko Ezingun-

doqo lithe lasebenzisana 
nesebe Lezemfundo kul-
wakhiwo lwesisikolo nesithe 
saxabisa imali engaphaya 
kwezigidi ezingamashumi 
amahlanu (R52.1 Million). 
Ukanti umphatiswa 
wemisebenzi yoluntu 
neziseko ezingundoqo 
uNtombovuyo Nkopane 
ngexesha ebenika ingx-
elo ngalomsebenzi uthe 
“imiceli mingeni ngelithuba 

kusenziwa esisikolo ibik-
hona, kodwa xa kungoku 
siyavuya silisebe xa siwu-
bona lomsebenzi omh-
le kangaka, yaye sivuyiswa 
ngakumbi nangamathuba 
emisebenzi athe avela ex-
hamlisa abantu bale ward 
nangokuzimisela kwabo 
ngexesha kuqhutywa lom-
sebenzi. 
Umphathiswa wezemfundo 
uMnu Fundile Gade ubon-

goze abafundi besisikolo 
ukuba baqhubeke bazi-
misele kwizifundo zabo 
bapase emagqabini nan-
jengoko esisikolo ibisesona 
besiphume emagqabini na-
kulonyaka uphelileyo kwiz-
iphumo zebanga leshumi 
kwiphondo laseMpuma-
koloni, esithi yanga ban-
gaqhubeka bawubambe 
lomgangatho. Lo ka Gade 
uqhubeke wathi abafundi 

baze basiphathe kakuhle 
esisikolo babonise umze-
kelo nakwabo abasezaku-
sisebenzisa. Uqukumbele 
ngelithi “urhulumente 
womZantsi Afrika ukwi-
phulo lokutshintsha uhlobo 
lwezakhiwo lwezikolo zase-
maphandleni kwiMpuma 
Koloni iphela”.

Ngomhla wamashumi ama-
bini anesihlanu (25) kwin-
yanga yeKhala kulo umiyo 

unyaka, isebe lezeMpilo lithe latye-
lela ilali yase Cancele kwa Ward 23 
apho bethe bazisa iinkonzo ebant-
wini ukuxhasa imizuzu engama-67 
ye Mandela Day. Oogqirha bezigulo 
ezohlukeneyo bebekhona ukunce-
da abo badinga unyango ekuquka 
kubo oogqirha bamazinyo, abeen-
dlebe ukanti bekuyakwahlolwa 
nezifo ezifana nesifo somhlaza, 
ingculaza kunye nesifo sephepha 

kuyakwanikezelwa ngamachiza.
Uceba wale-ward uZukiswa 
Mampemvini ubalule wathi 
bayavuya kakhulu ngokuba isebe 
lezempilo lizise iinkonzo eziloluhlo-
bo ebantwini simahla, kuba baye 
basokole kakhulu abantu basez-
ilalini xa kufuneka baye kumaziko 
ezempilo. 
Lo kaMampemvini uqhubeke 
wakhuthaza abantu bale Ward 
kunye nabeWard engummelwane 
uWard 22 nabo ebebekwayinx-
alenye kolusuku ukuba bayikhath-

alele impilo yabo ngokuthi bawa-
ndwendwele lamaziko ukuzigcina 
besempilweni.
Ongumhlali kwaWard 23 uta-
ta uJohn Kobe oneminyaka en-
gamashumi asixhenxe ane-
sixhenxe (77) udlulise amazwi 
ombulelo kurhulumente ngokuthi 
abasondezele isebe lezempilo 
ngolusuku kuba naye uncedakele 
yaye wawafumana namachiza, et-
sho esithi inga angaqhubeka na-
lomsebenzi umhle kangaka ngoba 
uninzi lwabantu balendawo bada-

la ntoleyo ethi yenze kubenzima 
ukuya kumaziko ezempilo ukuya 
kufumana unyango nokuya kutha-
tha amachiza. 
Lo ka Kobe uthe uziva echuluman-
cile kakhulu ngokubona nabanye 
abantu abangotata bephume 
ngobuninzi ukuza kwezinkonzo 
zonyango kuba kaloku ngabona 
abadume njengabantu abangath-
andiyo ukuya kulamaziko watsho 
ebakhuthaza ukuba bayikhathalele 
impilo yabo.

Bafumane iinkonzo zonyango zasimahla abahlali base Cancele

Ngu Inga Nzuzo

Umasipala Umzimvubu uchithe I ’67 minutes’ yeMandela 
Day esenza okuhle kwilali yasePhepheni

Xa kanye ilizwe 
lomzantsi Afri-
ka liphela bel-

iqukumbela inyanga 
yokubhiyozela ukuzalwa 
kukatata uNelson Man-
dela, uSodolophu woMa-
sipala Umzimvubu uZu-
kiswa Ndevu, isigqeba 
esikhokheleyo soo ceba 
kwakunye nabasebenzi 
balomasipala bachithe 
imizuzu engamashu-
mi amathandathu ane-
sixhenxe '67 minutes' 
kwisikolo samabanga 
aphantsi iMjikweni Pri-
mary EmaXesibeni. 
Esisikolo sesinye sezi-

kolo esithande ukuba 
nenani eliphakamileyo 
labantwana abahluku-
mezekileyo nabangath-
athintweni. Ibiyimincili 
kubantwana nakubazali 
ngethuba kudlalwa imid-
lalo eyahlukeneyo equka 
kuyo ukupeyintwa kobu-
so, bekwaphiwa nezipho 
njengendlela yokuboni-
sa uthando kunye noku-
bakhathalela. Ukanti 
amasebe karhulumente 
aquka kuwo isebe la-
Mapolisa kunye nesebe 
leZempilo ebekhona ku-
lomsitho bezokunikeza 
inkxaso kwaneenkon-

zo zawo kuluntu lwalo 
mmandla, bebaxhobisa, 
bebanika ulwazi kunye 
neengcebiso.
USodolophu ukhu-
ze umkhuba wokuhlu-
kunyezwa kwabant-
wana noku nyhashwa 
kwamalungelo abo, es-
ithi abantwana maban-
ikwe uthando bakhu-
liswe ngendlela eyiyo. 
Ukhuthaze nabantwana 
ukuba bathethe phandle 
xa kukho abantu aba-
bahlukumezayo. Ugx-
ininise kubazali ebay-
ala ukuba babathande 
abantwana yaye baba-

hoye baqinisekise ukuba 
basoloko bekhuselekile 
kuba kaloku bangumqo-
lo wesizwe. Lo kaNdevu 
uqhube wathi ukwenza 
okuhle kwabanye aban-
tu yinto ekumele yenzi-
wa mihla le ngaphandle 
kokuba kubhiyozelwa 
usuku lweMandela.
Inqununu yesisikolo Mnu 
Mokoena ubulele igx-
athu elithatyathwe ngu-
Masipala ngalenkqubo 
esithi "le yinto enqabi-
leyo ibingathanga qatha 
ezingqondweni, sinom-
bulelo ongazenzisiyo 
kuSodolophu nabase-

benzi balomasipala 
sithi enkosi nangam-
so". Ukanti ngamakhaya 
ahlelelekileyo amabini 
akulengingqi athe ance-
diswa ngokutya, iingubo 
kwakunye noo matrasi 
bokulala. Lo kaMokoena 
ubalule uninzi lwabant-
wana besisikolo njeng-
abantwana abahleleki-
leyo etsho esithi abanye 
babo abanabazali 
abanye abahoywanga, 
yaye abanye bayahlu-
kunyezwa emakhaya.

Bathiwe jize ngezixhobo zokusebenza oosomashishini aba-
sakhasayo

Ngomhla wamashumi amabi-
ni anesithandathu kwinyan-
ga yeKhala kulo nyaka umiyo, 

Umasipala wasekuhlaleni Umzim-
vubu uthe wanikezela ngezixho-
bo zokusebenza koosomashishini 
abasakhasayo kwakunye nabar-
hwebi 'hawkers' eSophia Park 
KwaBhaca. Oku kuza emveni 
kokuqaphela ukuba uninzi looso-
mashishini balapha zininzi izidingo 
abajongene nazo nekumele ukuba 
uMasipala angenelele kuzo ukuze 

abasomashishini bakhule.

Yimali engange R800 000 ethe 
yabekelwa bucala ukuncedisa uku-
thenga ezizixhobo zonke ebezi-
kulendibano. Ngoo somashishini 
abalishumi elinesine (14) abathiwe 
jize ngezixhobo ezikuquka kuzo 
oomatshini bokuthunga, abanye 
bafumana izitovu zokupheka, 
amalaphu okuthunga kunye no-
matshini bokushicilela (printers). 
Ukanti ngabarhwebi aban-

gamashumi amahlanu (50) abathe 
bancediswa ngeetafile, izitulo 
kwakunye nee ‘umbrella’ khonu-
kuze bakwazi ukuba neendawo 
zokufihla intloko xabethengisa. 
Le yinkqubo yaminyaka le ukuza-
ma ukukhuthaza oosomashishini 
abasakhasayo ukuba bangapheli 
mandla bakhule nabo baziwe njen-
goosomashishini abaphume izan-
dla. 

Xa ebethetha kulendibano uSod-

olopu uCeba Zukiswa Ndevu 
uthe “Ndiyavuya ukubona uku-
ba phakathi kwabo bachongiweyo 
apha kukho noosomashishini ab-
alulutsha balendawo. Sithanda 
ukubakhuthaza ukuba bangaph-
eli mandla bazame ukuzimela 
khona ukuze konyuke uqoqosho 
nezezimali kweliphondo". uSod-
oluphu ubuye wakhuthaza nan-
gendlela yokuziphatha ezizixho-
bo khona ukuze zizise utshintsho 
kwimpilo zabo.

Ngu Sivuyile Rosho

Ngu Inga Nzuzo



UMZIMVUBU NEWSLETTER

J U L Y - S E P T E M B E R  2 0 2 3  N E W S  E D I T I O N  |  U P H U H L I S O  K U M N T U  W O N K E

PAGE 4

Akawuvali umlomo amafama ngesivuno abasifumeneyo bence-
diswa ngumasipala

Ngomhla wamashumi ama-
bini anethoba (29) kweye-
Silimela kulonyaka umiyo, 

umasipala Umzimvubu ubuthe 
bhazalala undwendwela amafa-
ma athe wawancedisa wawalimela 
umbona. Olutyelelo beluqhutywa 
ngamagosa ezolimo kulomasipala 
kujoliswe kuhlolo lwesimo kwisivu-
no kwakunye noqikelelo lwengen-
iso yamafama anokuthi ayizuze 
ngombona wabo.

Umasipala UMzimvubu un-
eenkqubo ezimbini zokuncedi-

sa amafama ukulima umbona: 
eyokuqala ngu10 hectare kwiwa-
di nganye apho amafama ewadi 
athi ahlulelane ngaye ukugxotha 
ikati eziko, engajonganga nzuzo. 
Eyesibini ngu5 hectare athi uma-
sipala ancedise ngaye amafama 
asakhasayo ajonge ingeniso ngo-
kuthi azithengisele isivuno kwima-
like. Namhlanje zintathu iiprojekthi 
ezithe zandwendwelwa; kuseTye-
ni, eMpungutyana naseMxhinweni 
apha KwaBhaca.

Onguceba wakwa ward 12 eTyeni 

uPhezisa Magujulwa uyincomile in-
dlela asebenzisana ngayo amafa-
ma alewadi etsho esithi sukela 
umasipala Umzimvubu wabalime-
la zange wake weva sikhalazo yaye 
nesivuno sabo esihle bayakwazi 
ukusithengisa ntoleyo ithi incedise 
ukugxotha ikati eziko, uyakwan-
come nokubona ulutsha lukhona 
luyinxalenye ekulimeni. Lo kaMa-
gujulwa uwayalile lamafama ukuba 
aqhubeke nokulima nanjengoko 
elilizwe linezinga eliphezulu lents-
welangqesho.

UMnumzana Ndzandzeka nok-
hokele iprojekthi yaseTyeni ewadi 12 
uncome ngelithi ngoku bayakwazi 
nokugxotha ikati eziko ngalombona 
bawutyalelwa ngulomasipala nan-
jengoko bekwazi nokuwuthengi-
sa benze imali. Uqhube ngelithi 
"ezolimo yeyonandlela engun-
doqo ukuphuhlisa ezoqoqosho 
kwanokuncedisa urhulumente uk-
uphucula iimpilo zabantu. Usin-
comile nesivuno abathe basifuma-
na kulonyaka watsho esithi yanga 
loMasipala angangadinwa aqhu-
beke nokubatyalela lombona.

Ngomhla wamashumi 
amabini anesithan-
dathu kweyeThupha 

kulonyaka umiyo, iSebe 
lezeMpilo eMpuma Kolo-
ni ngokukhokhelwa ng-
umphathiswa uNomakho-
sazana Meth lithe latyelela 
iNophoyi Thusong Centre 
KwaBhaca ukuququmbela 
lenyanga yamanina.

Bekuyimincili kubahlali 
abaphuma kwaWadi 10, 12 
kunye no 13 abangqonge 
leThusong Center kuba 
iinkonzo zonyango ziziswe 
ngqo kubo kunye noogq-
irha abangamashumi am-
abini anesithandathu (26) 
ekuquka kubo oogqirha 
bamehlo, abamathambo, 
abeendlebe, abamazinyo 
abajongene nocwangci-

so, oogqirha babantwa-
na abaselula, aboluleko 
lwengqondo, oogqirha be-
zilwanyana ukanti bekukho 
noonontlalontle. Abatha-
thi nxaxheba ebebezimase 
lomsebenzi bebequka  
uLove Life ojongene  nezid-
ingo zolutsha, iqumrhu eli-
jongene nezolonyulo u-IEC, 
uSASSA kunye namaPolisa 
apho nabo bathe banikeze-

la ngezabo iinkonzo.

"Silapha namhlanje 
ngokubhiyozela inyanga 
yamanina kuba sithe xa 
siqaphela sabona uku-
ba mininzi imiceli mingeni 
abajongene nayo ngok-
wasempilweni nasekuhlale-
ni ngokubanzi, yaye apha 
ezilalini akukho lula ukuya 
ezibhedlela kuba kukude 

ngoko ke silisebe sithe ma-
sizise iinkonzo ngqo ebant-
wini. Siyabakhuthaza ke 
ukuba bayikhathalele impi-
lo yabo ngokundwendwela 
amaziko ezonyango kunye 
noogqirha, singabashi-
yanga ngasemva naban-
tu abangotata nabo siy-
abakhuthaza". Uphawule 
watsho umphathiswa 
wezeMpilo kweliphondo.

Isebe lezempilo libhiyozele inyanga yamanina 
kwaNophoyi Thusong Centre

